
ქალაქ	თბილისის	მუნიციპალიტეტის	საკრებულოს

თავმჯდომარეს	ბატონ	გიორგი	ტყემალაძეს

	 	 ბატონო	გიორგი,

„ქალაქ	 თბილისის	 მუნიციპალიტეტის	 საკრებულოს	 რეგლამენტის	 დამტკიცების	 შესახებ“	 ქალაქ
თბილისის	 მუნიციპალიტეტის	 საკრებულოს	 2014	 წლის	 19	 ივლისის	 №2-1	 დადგენილებით
დამტკიცებული	 რეგლამენტის	 67-ე	 მუხლის	 პირველი	 პუნქტის	 „ა“	 ქვეპუნქტის	 საფუძველზე,	 ქალაქ
თბილისის	 მუნიციპალიტეტის	 საკრებულოს	 სხდომაზე	 განსახილველად	 წარმოგიდგენთ	 „ქ.	 თბილისის
მუნიციპალიტეტის	 ადმინისტრაციულ	 საზღვრებში	 სამგზავრო	 გადაყვანის	 მომსახურების
ინტეგრირებული	სისტემის	დანერგვის,	რეგულარული	სამგზავრო	გადაყვანის	(M 	და	M 	კატეგორიების
ავტოსატრანსპორტო	საშუალებებით)	 ნებართვის	 გაცემის	ფასის	 განსაზღვრის,	 ნებართვის	 მაძიებელთა
კონკურსში	 მონაწილეობის,	 მასში	 გამარჯვებულის	 გამოვლენის,	 ნებართვის	 მოქმედების	 ვადის,
სანებართვო	 პირობებისა	და	 ნებართვის	 გაცემის	ფასის	 გადახდის	 წესის	დამტკიცების	 შესახებ“	 ქალაქ
თბილისის	 მუნიციპალიტეტის	 საკრებულოს	 2014	 წლის	 30	 დეკემბრის	 №20-82	 დადგენილებაში
ცვლილების	 შეტანის	 თაობაზე“	 ქალაქ	 თბილისის	 მუნიციპალიტეტის	 საკრებულოს	 დადგენილების
პროექტს,	აგრეთვე	ზემოაღნიშნული	პროექტის	მოწონების	შესახებ	ქალაქ	თბილისის	მუნიციპალიტეტის
მთავრობის	2024	წლის	9	ივლისის	№24.1182.1337	განკარგულებას.

დანართი:	RAR–ის	ერთი	ფაილი.

პატივისცემით,

კახა	კალაძე

ქალაქ	თბილისის	მუნიციპალიტეტის	მერი

დანართი 
პროექტი 

 

ქალაქ თბილისის მუნიციპალიტეტის საკრებულოს 
დადგენილება 

 
2024 წლის ---- ---------------- ქ. თბილისი 

 
„ქ. თბილისის მუნიციპალიტეტის ადმინისტრაციულ საზღვრებში სამგზავრო გადაყვანის 

მომსახურების ინტეგრირებული სისტემის დანერგვის, რეგულარული სამგზავრო გადაყვანის (M2 და 
M3 კატეგორიების ავტოსატრანსპორტო საშუალებებით) ნებართვის გაცემის ფასის განსაზღვრის, 

ნებართვის მაძიებელთა კონკურსში მონაწილეობის, მასში გამარჯვებულის გამოვლენის, ნებართვის 
მოქმედების ვადის, სანებართვო პირობებისა და ნებართვის გაცემის ფასის გადახდის წესის 

დამტკიცების შესახებ“ ქალაქ თბილისის მუნიციპალიტეტის საკრებულოს 2014 წლის 30 დეკემბრის 
№20-82 დადგენილებაში ცვლილების შეტანის თაობაზე 

 
საქართველოს ორგანული კანონის „ადგილობრივი თვითმმართველობის კოდექსის“ 61-ე 

მუხლის მე-2 პუნქტისა და  „ნორმატიული აქტების შესახებ“ საქართველოს ორგანული კანონის მე-
20 მუხლის მე-4 პუნქტის შესაბამისად,  

 
ქალაქ თბილისის მუნიციპალიტეტის საკრებულო ადგენს: 

 
მუხლი 1  
 „ქ. თბილისის მუნიციპალიტეტის ადმინისტრაციულ საზღვრებში სამგზავრო გადაყვანის 

მომსახურების ინტეგრირებული სისტემის დანერგვის, რეგულარული სამგზავრო გადაყვანის (M2 
და M3 კატეგორიების ავტოსატრანსპორტო საშუალებებით) ნებართვის გაცემის ფასის 
განსაზღვრის, ნებართვის მაძიებელთა კონკურსში მონაწილეობის, მასში გამარჯვებულის 
გამოვლენის, ნებართვის მოქმედების ვადის, სანებართვო პირობებისა და ნებართვის გაცემის ფასის 
გადახდის წესის დამტკიცების შესახებ“ ქალაქ თბილისის მუნიციპალიტეტის საკრებულოს 2014 
წლის 30 დეკემბრის №20-82 დადგენილებაში (სსმ, ვებგვერდი: www.matsne.gov.ge, 06/01/2015, 
სარეგისტრაციო კოდი: 300330000.35.101.016081) შეტანილ იქნეს ცვლილება და დადგენილების მე-2 
პუნქტით დამტკიცებული ქ. თბილისის მუნიციპალიტეტის ადმინისტრაციულ საზღვრებში 
სამგზავრო გადაყვანის მომსახურების ინტეგრირებული სისტემის დანერგვის, რეგულარული 
სამგზავრო გადაყვანის (M2 და M3 კატეგორიების ავტოსატრანსპორტო საშუალებებით) ნებართვის 
მაძიებელთა კონკურსში  მონაწილეობის, მასში გამარჯვებულის გამოვლენის, ნებართვის 
მოქმედების ვადის, სანებართვო პირობებისა და ნებართვის გაცემის ფასის გადახდის წესის მე-17 
მუხლის პირველი პუნქტის „ი“ ქვეპუნქტი ჩამოყალიბდეს შემდეგი რედაქციით: 

„ი) უზრუნველყოს ხაზზე გაშვებისას თითოეული ავტობუსის სანიტარიულ-ჰიგიენური 
მდგომარეობა, აგრეთვე კონდიცირების (გათბობის/გაგრილების) სისტემის გამართულად 
ფუნქციონირება;“. 

 
მუხლი 2  
დადგენილება ამოქმედდეს გამოქვეყნებისთანავე.  
 
 
ქალაქ თბილისის მუნიციპალიტეტის  
 
      საკრებულოს თავმჯდომარე                                                                       გიორგი ტყემალაძე 
 



 
„ქ. თბილისის მუნიციპალიტეტის ადმინისტრაციულ საზღვრებში სამგზავრო გადაყვანის 

მომსახურების ინტეგრირებული სისტემის დანერგვის, რეგულარული სამგზავრო გადაყვანის (M2 და 
M3 კატეგორიების ავტოსატრანსპორტო საშუალებებით) ნებართვის გაცემის ფასის განსაზღვრის, 

ნებართვის მაძიებელთა კონკურსში მონაწილეობის, მასში გამარჯვებულის გამოვლენის, ნებართვის 
მოქმედების ვადის, სანებართვო პირობებისა და ნებართვის გაცემის ფასის გადახდის წესის 

დამტკიცების შესახებ“ ქალაქ თბილისის მუნიციპალიტეტის საკრებულოს 2014 წლის 30 დეკემბრის 
№20-82 დადგენილებაში ცვლილების შეტანის თაობაზე“ 

 
ქალაქ თბილისის მუნიციპალიტეტის საკრებულის დადგენილების პროექტის 

 
განმარტებითი ბარათი 

 
  
 ა.ა) ქალაქ თბილისის მუნიციპალიტეტის საკრებულოს დადგენილების პროექტის 
(შემდგომში - პროექტის) მიღების (გამოცემის) მიზეზი: 
 „ქ. თბილისის მუნიციპალიტეტის ადმინისტრაციულ საზღვრებში სამგზავრო გადაყვანის 
მომსახურების ინტეგრირებული სისტემის დანერგვის, რეგულარული სამგზავრო გადაყვანის (M2 
და M3 კატეგორიების ავტოსატრანსპორტო საშუალებებით) ნებართვის გაცემის ფასის 
განსაზღვრის, ნებართვის მაძიებელთა კონკურსში მონაწილეობის, მასში გამარჯვებულის 
გამოვლენის, ნებართვის მოქმედების ვადის, სანებართვო პირობებისა და ნებართვის გაცემის ფასის 
გადახდის წესის დამტკიცების შესახებ“ ქალაქ თბილისის მუნიციპალიტეტის საკრებულოს 2014 
წლის 30 დეკემბრის №20-82 დადგენილებით (შემდგომში - №20-82 დადგენილება) დამტკიცებული 
წესის მე-17 მუხლი ადგენს სანებართვო პირობებს, ნებართვის მფლობელის უფლება–მოვალეობებს. 
 არის შემთხვევები, როდესაც ქალაქ თბილისის მუნიციპალიტეტის ადმინისტრაციულ 
საზღვრებში M2 კატეგორიის ავტოსატრანსპორტო საშუალებებით რეგულარული სამგზავრო 
გადაყვანისას ავტობუსებში ზაფხულის თვეებში არ მუშაობს ან არ არის ჩართული კონდიცირება-
გაგრილების სისტემა, რაც საქართველოს დედაქალაქის კლიმატური პირობების გათვალისწინებით 
მგზავრობას უაღრესად არაკომფორტულს ხდის და შესაბამისად მგზავრთა სამართლიან 
უკმაყოფილებას იწვევს. 

 

ა.ბ) ქალაქ თბილისის მუნიციპალიტეტის საკრებულოს დადგენილების პროექტის 
(შემდგომში - პროექტის) მიღების (გამოცემის) მიზანი: 

 წარმოდგენილი ცვლილების მიზანია დაარეგულიროს და სამართლებრივად მოაწესრიგოს 
ქალაქ თბილისის მუნიციპალიტეტის ადმინისტრაციულ საზღვრებში M2 კატეგორიის 
ავტოსატრანსპორტო საშუალებებით რეგულარული სამგზავრო გადაყვანისას ავტობუსებში 
ზაფხულის თვეებში კონდიცირება-გაგრილების სისტემის მოქმედება და ამის შედეგად მგზავრთა 
კომფორტულად მგზავრობა. 

 

ა.გ) ქალაქ თბილისის მუნიციპალიტეტის საკრებულოს დადგენილების პროექტის 
(შემდგომში - პროექტის) მიღების (გამოცემის) ძირითადი არსი: 

 წესის მე-17 მუხლის პირველი პუნქტის „ი“ ქვეპუნქტში, რომელიც ნებართვის მფლობელს 
ავალდებულებს დაიცვას სანებართვო პირობა, რომლის მიხედვით უნდა უზრუნველყოს ხაზზე 
გაშვებისას თითოეული ავტობუსის სანიტარიულ-ჰიგიენური მდგომარეობა, შედის ცვლილება და 
მას ემატება ჩანაწერი, რომლის მიხედვით ხაზზე გაშვებისას თითოეული ავტობუსის 
სანიტარიულ-ჰიგიენურ მდგომარეობასთან ერთად ნებართვის მფლობელი ასევე ვალდებულია 
უზრუნველყოს თითოეული ავტობუსის კონდიცირების (გათბობის/გაგრილების) სისტემის 
გამართულად ფუნქციონირება, რაც მგზავრთა კომფორტულად მგზავრობას უზრუნველყოფს. 



 იმ შემთხვევაში, თუ ნებართვის მფლობელი არ დაიცავს პროექტით შემოთავაზებულ  
სანებართვო პირობას, ამოქმედდება საქართველოს ადმინისტრაციულ სამართალდარღვევათა 
კოდექსის 135-ე მუხლის პირველი ნაწილით გათვალისწინებული სანქცია და მუნიციპალიტეტის 
ადმინისტრაციულ საზღვრებში რეგულარული სამგზავრო გადაყვანის სანებართვო პირობების 
დარღვევით განხორციელება გამოიწვევს დაჯარიმებას 100 ლარის ოდენობით. აქვე 
გასათვალისწინებელია ის გარემოებაც, რომ კოდექსის იმავე მუხლის შენიშვნის პირველი ნაწილის 
შესაბამისად „ამ მუხლით გათვალისწინებული ადმინისტრაციული სამართალდარღვევის 
გამოვლენის მიზნით კონტროლის განმახორციელებელი (უფლებამოსილი სამსახური, ფიზიკური 
ან იურიდიული პირი) უფლებამოსილია შემოწმება კალენდარული წლის განმავლობაში ნებისმიერ 
დროს შეუზღუდავად განახორციელოს“. 

 
ბ)  პროექტის მიღებით გამოწვეული საფინანსო ეკონომიკური შედეგების გაანგარიშება:  
დადგენილების ამოქმედებისთვის დამატებითი საბიუჯეტო სახსრები საჭირო არ არის.   
 
გ)  გენდერული თანასწორობის მდგომარეობაზე მოსალოდნელი ზეგავლენის შეფასება, რასაც 

გამოიწვევს პროექტის მიღება (გამოცემა): 
ინიციატორის მოსაზრებით დადგენილების ამოქმედება არ მოახდენს ზეგავლენას 

გენდერული თანასწორობის მდგომარეობაზე. 
 
დ)  ბავშვის უფლებრივ მდგომარეობაზე ზეგავლენის შეფასება, რასაც გამოიწვევს პროექტის 

მიღება (გამოცემა): 
დადგენილების ამოქმედება არ მოახდენს ზეგავლენას ბავშვთა უფლებრივ მდგომარეობაზე. 

 
  ე) პროექტის ავტორი:    

 ქალაქ თბილისის მუნიციპალიტეტის მერია. 
 
 ვ) პროექტის წარმდგენი:  
     ქალაქ თბილისის მუნიციპალიტეტის მერი. 

 
 
 




